
				এই পাতাটির মুদ্রণ সংশোধন করা প্রয়োজন। 
88 প্ৰাচীন ভারত
পারোপানিসসে উপনীত হইলেন। চারিকার নামক গ্রামের নিকট তিনি আলেকজান্দ্ৰিয়া নামে একটা তৃতীয় নগর স্থাপন এবং তথায় মাসিদোনিয়ানগণ দ্বারা উপনিবেশ প্রতিষ্ঠা করিলেন। ষ্ট্রাবো উল্লেখ করিয়াছেন যে, আলেকজান্দার এই স্থানেই শীতঋতু অতিবাহিত করেন। কিন্তু আরিয়ান লিপিবদ্ধ করিয়াছেন যে তিনি নগর প্রতিষ্ঠা করিয়াই এই স্থান ত্যাগ করেন। সম্ভবতঃ তিনি বামিয়ান-পথদ্বারাই পর্বত অতিক্রম করেন। পথিমধ্যে সৈন্যাবলী পুনৰ্ব্বার তুষারে ও খাদ্যাভাবে অশেষ ক্লেশ ভোগ করে। আরিষ্টবোলস বলিয়াছেন যে এই পৰ্ব্বতে সামান্য গুল্মাদি ব্যতীত অন্য কিছুই জন্মিত না। পঞ্চদশ দিবসে এই দুরূহ অভিযান সম্পন্ন হইয়াছিল।
মাসিদোনিয়ানগণ আড়াসস পৌঁছিয়া দেখিতে পাইল যে, এই প্ৰদেশ উর্বর হইলেও বেসসের আদেশে জনপদটি পূর্ণমাত্রায় ধ্বংশপ্রাপ্ত হইয়াছে। কিন্তু, তথাপি বেসসের উদ্দেশ্য সাধিত হইল না । আলেকজান্দার দৃঢ়চিত্তে অগ্ৰগামী হইতে লাগিলেন। ফলে, বেসস ও তঁহার সঙ্গিবৃন্দ ভীত হইয়া অক্সাস অতিক্ৰম করিয়া সগডিয়ানায় পলায়ন করিলেন। বাকৃঢ়িয়ার প্রধান দুইটী নগর আয়র্ণস ও বাকট্টা বিনাযুদ্ধে আত্মসমৰ্পণ করিল এবং শীঘ্রই সমগ্ৰ প্ৰদেশ আলেকজান্দারের করায়ত্ত হইল। ইতিমধ্যে ইরিজিয়স আরবীয়ানগণের বিদ্রোহ দমনে সফল হইয়া বাকিট্রায় আলেকজান্দারের সহিত যোগদান করিলেন। আলেকজান্দার আর্টাবেজসকে এই নূতন বিজিত প্রদেশের শাসনকৰ্ত্তা নিযুক্ত করিয়া বেসসের পশ্চাদ্ধাবনোদ্দেশ্যে অক্সাস নদীতীরে উপনীত হইলেন। সৈন্যগণ বিশেষ ক্লেশ ভোগান্তে নদী উত্তীর্ণ হইল। অপর তীরে অবতরণ করিব মাত্র বেসসের প্রধান দুইজন সঙ্গী-সগডিয়ানার শাসনকৰ্ত্তা স্পাইটামিনিস ও ডাটাফাৰ্ণিসের দূতগণ

